Rikors Nru 565/18 — Mario Scicluna vs Lucienne Coleiro

QORTI CIVILI
PRIM> AWLA

ONOR IMHALLEF

DR FRANCESCO DEPASQUALE
LL.D. LL.M. (IMLI)

Seduta ta’ nhz}r il-Hamis
hdax (11) ta’ Gunju 2020

Rikors Numru 565/18 FDP
Fl-ismijiet

Mario Scicluna
(1D 193485M)

Vs

Lucienne Coleiro
(1D 364370M)

I1-Qorti:-
1. Ratir-rikors datat 1 ta’ Gunju 2018, li permezz tieghu r-rikorrent talab is-segwenti:

1. 1lli permezz ta’ konvenju datat 5 ta’ Mejju tas-sena 2017 quddiem in-Nutar
Dottor Joseph Tabone anness u mmarkat bhiala ‘Dok A’ l-intimata
Lucienne Coleiro intrabtet u obbligat ruzha li thieg# u tittrasferrixxi lil
esponenti appartament bla numru internament immarkat bin-numru
wiefed fit-tieni sular (First Floor) li jinsab fuq in-naza tax-xellug meta
thares lejn My Nest fi Trig il-Parocca (sic) inkluz sehem indiviz pro rata
tal-partijiet komuni, servizzi u amenitajiet fi blokk bini intizi ghall-uzu
komuni u kwart indiviz tal-arja sovrasstanti l-appartamenti bin-numru
tlieta u erbgha ghal-kundizzjonijiet msemmija fl-att ta 1-akkwist altrimenti
liberu u frank u dan ghal prezz ta’ erbghin elf ewro (€40,000).

2. Ili skond I-istess konvenju il-partijiet ftehmu illi I-kuntratt finali ghandu
jigi pubblikat sa mhux aktar tard mis-sitta (6) ta’ Mejju elfejn u tmintax

(2018).
3. Wi ghalhekk ir-rikorrenti talbu lill-intimati sabiex jersqu g#al
publikazzjoni tal-att finali. Il fil-fatt I-esponenti interpellaw lill-intimata

permezz ta’ ittra ufficjali bin-numru 2098/17 hawn annessa u mmarkata
brala Dok B sabiex jersqu ghall-att finali izda [-intimata baqgfet
inadampjenti u dan ghall-ebda raguni valida.

Ghaldagstant u in vista tas-suespost I-esponenti umilment jitolbu lil din 1-
Onorabbli Qorti joghgobha:

I Tikkundanna lil Lucienne Coleiro sabiex fi zZmien gqasir u
perentorju li jigi prefiss lilha minn din I-Onorabbli Qorti tidher fuq
l-att finali u ftittrasferixxi a favur l-attur Mario Scicluna
appartament bla numru internament mmarkat bin-numru wie#ed
fit-tieni sular (First Floor) li jinsab fug in-nasa tax-xellug meta
thares lejn My Nest fi Triq il-Paroc¢ca inkluz sehem indiviz pro rata
tal-partijiet komuni servizzi u amenitajiet fi blokk bini intizi ghall-
uzu komuni u kwart indiviz tal-arja sovrasstanti |-appartamenti
bin-numru tlieta u erbgra ghall-kundizzjonijiet imsemmija fl-att ta’
I-akkwist altrimenti liberu u frank u dan kif deskritt fl-imsemmi
konvenju, u ghall-prezz indikat fl-istess konvenju;

ii. Tinnomina nutar pubbliku ossia tikkonferma lin-Nutar Dr. Joseph
Tabone sabiex jippunblika u/jew jircievi l-att tat-trasferiment
appartament bla numru internament immarkat bin-numru wiezed
fit-tieni sular (First Floor) li jinsab fug in-naka tax-xellug meta
thares lejn My Nest fi Triq il-Parocca inkluz sehem indiviz pro rata
tal-partijiet komuni servizzi u amenitajiet fi blokk bini intizi ghall-
uzu komuni u kwart indiviz tal-arja sovrasstanti l-appartamenti
bin-numru tlieta u erbgra ghall-kundizzjonijiet imsemmija fl-att ta’
I-akkwist altrimenti liberu u frank;

iii. Tiffissa gurnata, Ain u lok sabiex jigi pubblikat l-att tat-
trasferiment;

v. Tinnomina kuraturi deputati sabiex jidhru ghall-eventwali
kontumaca fuq |-att finali;

Bl-ispejjez kollha nkluzi tal-ittra ufficjali datata 9 ta’ Gunju 2017 bin-
numru 2098/17 kontra I-intimata li min issa hija ngunta in subizzjoni.

2. Ratilli fit-12 ta’ Settembru 2019, I-intimata lagghet ghal dak mitlub billi gajjmet
is-segwenti difizi:

1. ILLI t-talbiet attrici huma nfondati fil-fatt u fid-dritt u ghandhom jigu respinti
bl-ispejjez kontra r-rikorrent stante li I-konvenju kien jiskadi fil-5 ta’ Mejju,
2018 li kien jazbat is-Sibt, u ghalhekk I-ittra ufficjali pprezentata kif kienet
nhar il-Gimgha 4 ta’ Mejju, 2018 wara li kien lahaq ghalaq ir-Registru tal-
Qorti — u dan kif jirrizulta mir-rikors intavolat fl-4 ta’ Mejju, 2018 (ara Dok
LCD - huwa kontra I-/igi u partikolarment kontra d-disposizzjonijiet tal-
artiklu 1357(2) tal-Kap. 16 u tal-artikli 109, 179 u ohrajn tal-Kap.12, u
m’ghandhiex titgies bhala interpellanza valida sabiex I-intimata taddivjeni
ghall-kuntratt finali, u ghaldagstant I-effett tal-konvenju spicca ghall-kollox
fil-konfront tal-intimata;

2. ILLI minghajr pregudizzju ghas-suespost, il-procedura tal-ittra ufficjali taht
I-artiklu 1357(2) tal-Kap. 16 hija irrita u nulla ai termini tal-artiklu 179 tal-
Kap.12 u konsegwentement in-nullita u l-irritwalita’ tal-ittra ufficjali tirrendi
r-rikors mazluf, li ghaliha giegrda ssir din ir-risposta mazlufa, ukoll irrita u
nulla;

3. ILLI ulterjorment u minghajr pregudizzju ghas-suespost, ged jigi eccepit
ukoll 1i I-imsemmi ftehim u konvenju huwa null u minghajr effett fil-ligi, u
ghalhekk qatt ma seta’ jkun vinkolanti fug l-intimata, stante li huwa milqut
b’kawza illecita, u dan kif ser jigi ppruvat fil-kors ta’ dawn il-proceduri;

4. ILLI ulterjorment u minghajr pregudizzju ghas-suespost, it-talbiet attrici
huma nfondati fil-fatt u fid-dritt u ghandhom jigu respinti bl-ispejjez kontra
r-rikorrent miniabba |-irritwalita’ u nullita’ tar-rikors peress li dan ma
jikkontjenix talba lil din I-Onorabbli Qorti ghal dikjarazzjoni li I-intimata
nagset milli tonora l-obbligi taghha skont il-konvenju u cioe’ li taddivjeni
ghall-kuntratt finali, izda semplicement talba sabiex tigi kkundannata tidher
fuq I-att finali.

5. Salvi eccezzjonijiet ohira permessi mil-ligi;
GHALDAQSTANT ghar-ragunijiet fuq premessi u ohrajn li jistghu jigu

trattati waqt is-smiegh tar-rikors, din |1-Onorabbli Qorti ghandha tichad it-
talbiet attrici bl-ispejjez kontra 1-istess.

3. Rat illi, fis-7 ta’ Ottubru 2019, il-Qorti ordnat I-inverzjoni tal-provi u ordnat illi
jingiebu provi dwar l-ewwel zewg ec¢cezzjonijiet imqgajjma mill-intimata.

4. Rat id-dokumentazzjoni ipprezentati mill-intimata, ossija r-rikors ghall-ftuh tal-
Qorti u I-Ittra Ufficjali, lkoll datati 7 ta’ Mejju 2018. (fol 35)

5. Rat illi fit-30 ta’ Jannar 2020 ir-rikorrenti ddikkjara illi ma kellux provi
x’jipprezenta, wara liema dikjarazzjoni il-kawza thalliet ghat-trattazzjoni finali.

Fatti

10.

11.

12.

13.

14.

Rat illi, fid-data stabbilita ghat-trattazzjoni finali, saret it-trattazzjoni da parte tal-
konsulent legali ta’ 1-intimat, u sussegwentement il-kawza giet differita ghat-22 ta’
April 2020 sabiex jigu decizi l-ewwel zewg eccezzjonijiet imgajjma mill-intimata.

Rat illi minhabba fil-pandemija Covid-19 u l-eghlug tal-Qrati, is-sentenza ma
setghetx tinghata fid-data prefissa, u gieghda ghalhekk tinghata llum.

Jirrizulta, mill-provi dokumentarji ezebiti mir-rikorrent u mhux ikkontestati mill-
intimata, illi fil-5 ta” Mejju 2017, I-intimata, Lucienne Coleiro, flimkien ma’ hutha
Maria Dolores Zammit u Steve Zammit, dahlu fi ftehim sabiex ibieghu u jassenjaw
favur ir-rikorrent Mario Scicluna, “appartament bla numru internament immarkat
bin-numru wiefied fit-tieni sular (First Floor) li jinsab fug in-naza tax-xellug meta
thares lejn My Nest fi Triqg il-Parocc¢a”, liema appartament jinsab fil-lokalita’ ta’
Santa Venera, ghalkemm mhux indikat fil-konvenju innifsu.

Jirrizuta illi I-kuntratt finali kellu jsir sa sena mill-iffirmar tal-konvenju, jigifieri
sal-5 ta” Mejju 2018.

Jirrizulta illi fl-4 ta> Mejju 2018, ir-rikorrenti Mario Scicluna ipprezenta lttra
Uffi¢jali kontra Maria Dolores Zammit, Steve Zammit u Lucienne Coleiro, Ittra
Ufficjali Nru 1554/18.

Jirrizulta illi kontestwalment mal-prezentata ta’ tali Ittra Ufficjali, ir-rikorrenti
ipprezenta wkoll Rikors sabiex jinfetah ir-Registru tal-Qorti peress illi, fi kliem ir-
rikorrent stess “bzalissa r-registru tal-Qorti jinsab mag#lug”. (fol 39)

Jirrizulta, di fatti, illi I-Ittra Ufficjali kienet giet ipprezentata I-Gimgha 4 ta’ Mejju
2018 wara illi kien ghalaq ir-Registru tal-Qorti, u jirrizulta illi eventwalment I-Ittra
Ufficjali kif ukoll ir-Rikors ghall-ftuh tal-Qorti gew registrati bhala mhallsin fis-7
ta’ Mejju 2018. (fol 36 u fol 39)

Jirrizulta illi wara illi I-intimata Lucienne Coleiro giet notifikata bil-kawza odjerna
permezz ta’ pubblikazzjoni u affissjoni, hija dahhlet |-ec¢ezzjonijet taghha fit-12
ta’ Settembru fejn, inter alia, gajjmet zewg difizi preliminari illi I-partijiet gablu li
dina I-Qorti kellha tiddeciedi gabel ma tikkunsidra I-meritu tal-kaz.

Tali difizi preliminari kienu s-segwenti:

a. L-Ittra Ufficjali ma kellhiex titgies bhala interpellanza valida sabiex tersaq
ghall-konvenju stante illi giet ipprezentata wara li kien ghalaq ir-registru
tal-Qorti.

b. L-Ittra Ufficjali ipprezentata a tenur tal-Artikolu 1357(2) tal-Kap 16 kellha
titgies irrita u nulla.

15. Peress illi tali linji difensjonali huma konnessi ma’ xulxin, il-Qorti ser issa tghaddi
sabiex issa tqis tali difizi flimkien.

Konsiderazzjonijet tal-Qorti

16. L-intimata, fis-sottomissjonijet ta’ 1-abbli difensuri taghha, taghmel referenza
b’approvazzjoni ghall-argument taghha, ghas-sentenza ‘lan Schembri vs Sheila
Caruana’ dec¢iza mill-Prim Awla tal-Qorti Civili fis-26 ta’ Jannar 2004 u
kkonfermata mill-Qorti tal-Appell fl-1 ta’ Dicembru 2006.

17. Ikun ghalhekk opportun illi siltiet ta’ tali sentenza tigi hawn riprodotta, ghall-
kompletezza tas-sentenza.

18. II-Prim Awla tal-Qorti Civili, fid-de¢izjoni taghha, kellha dana xi tghid:

i I-ezitu ta’ din il-kawza jiddependi fuq I-intepretazzjoni li wiesed ghandu jaghti ghall-
prezentata tal-ittra ufficjali a tenur tal-Artiklu 1357 tal-Kodici Civili. ll-partijiet jagblu
illi din I-ittra ufficjali giet prezentata fil-gurnata li ghalaq il-konvenju in kwistjoni izda
billi kien sar il-zin tal-eghiluq tar-registru l-atturi fetiu r-registru wara I-Ain u
ipprezentawha appuntu wara I-zinijiet legali. 1l-konvenuta ged issostni li meta r-registru
tal-Qorti ghalaq fit-tlieta ta’ wara nofs inhar, effettivament il-konvenju skada.

Il-gurisprudenza tagZina hija stranament niegsa minn decizjonijiet dwar sitwazzjoni
ezattament simili madankollu hemm sentenzi li jirrigwardjaw appelli li jsiru
[f’sitwazzjonijiet identici.

Fil-kawza “Xuereb v Degabriele” deciza mill-Qorti tal-Appell fl-14 ta’ Mejju 1993 gie
ritenut illi;

“Ghalhekk skond il-ligi tal-procedura, l-afihar gurnata ta’ kull terminu li
mhuwiex korrenti ma tibgax tfisser li hija ta’ erbgha u ghoxrin siegha li jaghlqu
f’ nofs il-lejl imma tfisser gurnata li tagiilag meta jaghlaq ir-registru skond il-
hinijiet diversi ta’ matul is-sena stabbiliti b’ligi. Fil-kaz ta’ terminu bi granet
korrenti allura meta l-afi7iar gurnata tinzerta li mhijiex gurnata tax-xog#ol, allura
t-terminu jagflaq fl-ewwel gurnata tax-xog#ol li jkun imiss u fil-zin i jaghlaq ir-
registru.”

Dan il-kaz kien jirrigwardja appell minn decizjoni tal-Bord li jirregola I-Kera. 11-Qorti
tal-Appell gibdet ukoll attenzjoni gfiall-artiklu 104 tal-Kap. 12 li jg#id li:

“.....iz-zmien ta’ erbgha u ghoxrin siegha jitqies li jaghlaq il-gurnata ta’ wara fis-
siegha stabbilita grall-eghluq tar-registru. ”

u ghall-Artiklu 179 (1) illi jghid:

“L-iskritturi ghandhom jigu pprezentati fir-registru tal-Qorti rispettiva matul il-
hinijiet li skond ir-regolamenti ir-registi jinzammu miftuza. ”

11-Qorti ghalhekk ikkonkludiet illi:

“Iz-zminijiet iffissati ghall-ezercizzju tad-dritt tal-appell huma perentorji u
ghalhekk il-Qorti ma tistax tissospendihom jew iggeddidhom u per konsegwenza
ghalkemm din il-Qorti ippermettiet illi jinfetaz ir-registru wara I-zin tal-egfilug,
b’dagshekk ma kenitx ged iggedded it-terminu perentorju li l-appellanti kienet
iddekadiet minnu. (Ara 106, Kap 12).”

Ili ghalhekk jidher li t-tendenza tal-Qorti hija t-termini jaglqu dejjem fil-in tal-eg#lug
tar-registru. Dan hu kkonfermat fis-sentenza tal-Qorti tal-Appell Kriminali fil-kawza
“Pulizija vs Anthony Caruana” deciza fit-30 ta’ April 1997 fejn intqal;

“Meta I-ligi tistabilixxi terminu li fih ghiandu jigi prezentat xi att, dak it-terminu
jagnlagq fil-gurnata stabbilita fil-zin tal-egiluq tar-registru. 1l-procedura tal-ftuz
tar-registru mhix intiza biex min ikun skadielu terminu ghal xi att partikolari
jestendi awtomatikament dak it-terminu b terminu iefior imma hija intiza biss biex
[f’kazijiet ta’ urgenza li jkunu jirrikjedu azzjoni tempestiva da parti tal-Qorti tali
azzjoni tkun tista’ tittiehed.”

Ili ghalhekk ghalkemm wiered japprezza illi ghandu jkun hemm distinzjoni bejn terminu
ghal appell u terminu ghal prezentata ta’ ittra ufficjali skond I-artiklu 1357 fug imsemmi,
in linea di massima jidher li I-Qrati tag7na tendew ghall-interpretazzjoni imsemmija u
ghalhekk il-Qorti thoss li ghandha tagbel magfiha.

19. lI-Qorti tal-Appell, sussegwentement, fid-decizjoni taghha, li kkonfermat id-
decizjoni tal-Prim’ Awla, kellha dan xi tghid:

Il-ligi taghna, fl-Artikoli 101, 102, 105, 106 u 108 tal-Kap. 12, tiddistingwi b’mod
generali bejn zmien ossia terminu legali u zmien gudizzjarju. 1z-zmien legali huwa dak
stabbilit bil-ligi; iz-zmien gudizzjarju huwa dak determinat mill-Qorti. Issa, I-Artikolu
1357(2) tal-Kap 16 jipprovdi li konvenju “jispicéa meta jaghlaq iz-zmien miftiehem bejn
il-partijiet ghalhekk jew, jekk ma jkun hemm ebda ftehim b#al dak, meta jgraddu tlett
xhur minn dak inhar li |-bejg# ikun jista’ jsir” kemm il-darba l-accettant, permezz ta’ att
gudizzjarju pprezentat “qabel ma jghaddi z-Zmien applikabbli” ma jsejjahix lill-parti I-
ohra sabiex taddivjeni ghall-kuntratt ta’ bejgh. Certament din id-disposizzjoni ma
tirreferi ghal ebda terminu gudizzjarju. Fil-fehma kunsidrata tal-Qorti, it-termini hawn
imsemmija — sia dak ta’ tlett xhur, sia dak konkordat bejn il-partijiet — huma termini
legali: dak ta’ tlett xhur stabbilit b disposizzjoni espressa tal-ligi, dak talvolta konkordat
peress li dak li validament jiftehmu I-partijiet bejniethom jammonta ghal ligi bejn I-istess
partijiet.

Stabbilit dan, isegwi li japplikaw, ghat-termini miftehma bejn il-partijiet f’konvenju, id-
disposizzjonijiet talvolta applikabbli tal-Artikoli 102 et seq. tal-Kap. 12 in kwantu
jirreferu ghat-termini jew zmien legali, bzalma huma t-termini grall-prezentata ta’ rikors
ta’ appell (jew atti ofira li ghalihom hemm stabbilit terminu), u kif dawn it-termini gew
interpretati fil-gurisprudenza, inkluzi z-zewg sentenzi c¢itati fis-sentenza appellata. Issa,
huwa veru, kif josservaw I-appellanti, li I-Artikolu 179, imsemmi fis-sentenza appellata (u
li jitkellem proprjament dwar “written pleadings” u mhux “judicial acts”, jekk wiehed
jara t-test Ingliz tal-ligi), ma jitkellimx espressament dwar meta jiskadi jew jitgies li
jiskadi terminu, legali jew gudizzjarju, izda jitkellem proprjament dwar meta ghandhom
jigu prezentati I-iskritturi — dawn ghandhom jigu prezentati fir-registru fil-zinjiet li r-
registru jkun miftuz. Bl-istess mod, is-subartikolu (2) ta’ I-Artikolu 109 tal-Kap. 12, sia
kif inhu llum u sia kif kien gabel 1-emendi introdotti bl-Att XXXI tal-2002, ma jitkellimx
espressament dwar skadenza ta’ terminu, anzi jipprovdi, fil-proviso tieghu, li registru
Jjista’ “b’ordni specjali tal-Qorti jew b’ordni bil-miktub mog#ti mir-registratur” jinfetah

20.

21.

22.

23.

24,

ghall-prezentata ta’ att gudizzjarju f’kull gurnata u f’kull hin. Pero™ l-interpretazzjoni li
dejjem inghatat ghall-komputazzjoni tat-termini skond I-Artikoli 102 et seq. tal-Kap. 12,
u specjalment ghall-iskadenza ta’ tali termini, kjarament ghiandha tapplika wkoll grat-
termini ta’ konvenju. F’dan il-kaz il-partijiet stipulaw /i “This agreement shall remain
operative for a period of six weeks from to-day ” (ara fol. 7), u dan skond il-ftehim iffirmat
fit-18 ta’ Ottubru 2002. Ii-konvenju kien ghalhekk jiskadi fid-29 ta’ Novembru 2002 fil-
hin tal-gheluq tar-registru, u dan anke jekk il-konvenuta setghet tat x 'tifhem lill-atturi li
hija kienet sejra tiltaga’ maghhom aktar tard filghaxija ta’ dak il-jum tad-29 ta’
Novembru biex tiffirma I-kuntratt. Ghall-istess konkluzjoni ezatt tasal din il-Qorti anke
b’applikazzjoni tad-disposizzjonijiet tal-Artikolu 1070 et seq. tal-Kap. 16 dwar I-
obbligazzjonijiet bi zmien. Trattandosi hawnhekk tal-effett tal-prezentata ta’ att
gudizzjarju ghall-ezegwibilita® tal-weghida, dawn id-disposizzjonijiet necessarjament
ghandhom jigu nterpretati fid-dawl tad-disposizzjonijiet generali dwar iz-zminijiet legali
aktar ‘il fug imsemmija f'din is-sentenza. Fil-kaz in dizamina, l-atturi messhom ma
hallewx ghall-ahAar u messhom zadu I-prekawzjonijiet billi pprezentaw I-ittra uffi¢jali fi
Zmien utili. S’intendi, wiehed jista’ jikkontempla sitwazzjoni fejn il-partijiet jiftehmu li
konvenju jiskadi fl-erbgfia ta’ wara nofs in-nhar ta’ gurnata partikolari jew f’nofs il-lejl
— jigifieri f’hin Kjarament wara I-7in ta’ [-gheluq tar-registru (g#all-angas kif inhuma I-
hinijiet illum) — jew addirittura f’jum partikolari meta r-registru jkun magfilug. Pero®
sitwazzjoni simili ma tinsabx ghad-decizjoni quddiem din il-Qorti, li ghandha tillimita
ruzha biex tiddetermina I-vertenza li ghiandha quddiemha u mhux tippronunzja ru/iha fuq
sitwazzjonijiet ipotetici.

Jirrizulta, ghalhekk, illi abbazi tat-taghlim kif fuq spjegat, I-Ittra Ufficjali trid tigi
pprezentata entro il-hin tal-eghluq tar-Registru ta’ I-ahhar gurnata li fiha I-
interpellanza gudizzjarja kellha issir — fil-kaz odjern, ossija sal-5 ta’ Mejju 2018, li
kien jahbat is-Sibt, u ghalhekk ir-registru tal-Qorti ikun maghlug.

Jirrizulta, mill-provi odjerni, illi I-Ittra Ufficjali giet attwalment ipprezentata fl-4
ta’ Mejju 2018.

Jirrizulta, madanakollu, illi I-Ittra Ufficjali giet ipprezentata wara il-hinijiet legali
tar-Registru, u dana wara illi I-Qorti lagghet it-talba sabiex jinfetah ir-Registru tal-
Qorti ghal prezentata ta’ tali Ittra Ufficjali.

Jirrizulta wkoll illi sussegwentement, kemm il-hlas kif ukoll ir-registrazzjoni tal-
Ittra Ufficjali gie registrat fl-ewwel gurnata meta nfetah ir-Registru, ossija fis-7 ta’
Mejju 2018.

[I-Qorti, hawnhekk, taghmel referenza ghad-decizjoni tal-Prim' Awla fl-ismijet
“Joseph Cassar nomine vs Miriam Cavallo, deciza fit-2 ta’ April 2004, fejn galet
is-segwenti:-

“Ghar-rizoluzzjoni ta’ dan il-kwezit kollox jaggira mar-risposta grall-kwestjoni ¢entrali
jekk l-interpellazzjoni li saret mill-attur nomine, u fiz-zmien li fih saret, servietx biex
zammet in vigore il-wegfida tal-bejgh. 1s-soluzzjoni ta’ din il-vexata quaestio tiddependi
mill-konsiderazzjoni li jrid jinghata lill-Artikolu 1076(1) tal-Kodici Civili dwar I-
obbligazzjonijiet bi zmien;

25.

26.

27.

28.

29.

Din id-disposizzjoni espressament tipprovdi fil-provisio taghha illi “jekk l-ahhar jum taz-
zmien ikun ta’ vakanza pubblika, iz-zmien ma jitgiesx mag#lug gabel ma jghaddi I-ewwel
jum ta’ wara li ma jkunx vakanza pubblika”. X’inhuma granet ta’ vakanza pubblika
jinsab determinat fl-Artikolu 109 tal-Kapitolu 12 ghal liema nsibu referenza specifika fis-
subinciz (2) ta’ I-Artikolu 1076 tal-Kapitolu 16. Jigifieri dawk il-granet li fihom ma tista’
tinzamm ebda seduta ordinarja tal-gorti;

Kif inhu magfiruf it-termini procedurali huma jew legali ossija gudizzjarji, ghax imposti
mil-ligi jew gudizzjali, ghiax imposti mill-Qorti. Meta ma humiex perentorji z-zminijiet
legali jistgru jigu mgedda kif dispost fl-Artikolu 106 tal-Kapitolu 12; fil-kaz ta’ termini
gudizzjali li ma jkunux perentorji dawn jistg#u jigu prorogati basta li t-talba ssir gabel
ma jiskadi t-terminu (Kollez. Vol. XXX P 1 p 321);

Issa I-Artikolu 109 tal-Kapitolu 12 irid jingara unitament ma’ [-Artikolu 108 ta’ [-istess
Kapitolu li jippreskrivi wkoll illi “‘jekk [-ahhar jum ta’ xi terminu legali jew gudizzjarju
Jkun xi jum minn dawk (‘is-Sibt jew granet ta’ vakanzi pubblici’), it-terminu ghandu
jitqies li jiskadi fil-jum li jigi minnufih wara li ma jkunx wiezed minn dawk il-jiem.” Li
jfisser illi meta l-afzar gurnata tinzerta li mhix gurnata tax-xog#ol allura t-terminu
jaghlaq fl-ewwel gurnata tax-xog#ol li jkun imiss u fil-zin li jaghlaq ir-Registru (“A41C
Joseph Xuereb nomine - vs - Dolores Degabriele ”, Appell Civili, 14 ta’ Mejju 1993);

Huwa desumibbli minn dawn il-konsiderazzjonijiet illi applikati g7al kaz de quo I-ittra
ufficjali giet intavolata sew fit-terminu espressament konvenut bejn il-partijiet bl-
applikazzjoni tan-normi tad-dritt sostantiv u procedurali appena accennati”.

Jirrizulta, ghalhekk, illi la darba t-terminu biex jipprezenta I-1ttra Ufficjali a tenur
tal-Artikolu 1357 (2) tal-Kap 16 kien jiskadi fil-5 ta’ Mejju 2018, u la darba tali
gurnata ma kenitx gurnata xoghol ghar-Registru tal-Qorti, stante illi kien jahbat is-
Sibt, it-terminu biex tigi pprezentata I-1ttra kien jiskadi fl-ewwel gurnata tax-xoghol
ta’ wara, ossija fis-7 ta’ Mejju 2018.

Jirrizulta, ghalhekk, illi I-Ittra Ufficjali kienet attwalment ipprezentata entro t-
terminu stabbilit mill-Ligi.

[1-Qorti tosserva wkoll illi, la darba I-Qorti laqghet it-talba ghall-ftuh tal-Qorti biex
jigi pprezentat, ghall-kull fini tal-Ligi I-att ipprezentat ghandu jitgies att validament
ipprezentat, ghalkemm kieku I-konvenju kien ser jiskadi fl-4 ta> Mejju 2018, u
mhux fil-5 ta” Mejju 2018 bhal fil-kaz odjern, l-effikazja ta’ tali Ittra inkwantu
tirrigwarda I-Artikolu 1357 (2) kienet tkun nulla, in vista tat-taghlim kif fuqg spjegat.

Fil-kaz odjern, I-konvenju kien jiskadi fil-5 ta’ Mejju 2018 u, ladarba dan kien
jahbat is-Sibt, il-gurnata li tmiss ghall-ftuh tal-Qorti kien is-7 ta’ Mejju 2018, u la
darba I-1ttra Ufficjali giet ipprezentata qabel I-eghluq tar-registru fis-7 ta’ Mejju
2018, attwalment granet gabel, ghalhekk, ghall-effetti tal-Artikolu 1357(2) tal-Kap
16, I-Ittra Ufficjali ghandha titgies bhala wahda valida fil-Ligi.

Ghalhekk, l-ewwel zewg eccezzjonijet ta’ Il-intimata ma jistghux jitgiesu
favorevolment.

Konkluzjoni

I1-Qorti

Wara illi rat I-atti kollha processwali,

Wara illi semghet it-trattazzjoni ta’ I-abbli difensur ta’ 1-intimata u,
Wara illi ghamlet il-konsiderazzjonijiet taghha Kkif fug spjegat,
Tghaddi biex;

Tichad I-ewwel u tieni e¢cezzjoni ta’ 1-intimata.

Tirriserva illi tipprovdi dwar I-ispejjez fis-sentenza finali.

Tordna illi r-rikorrenti jipprocedi bil-prezentata tal-provi tieghu fis-seduta li jmiss.

Francesco Depasquale LL.D. LL.M. (1MLI)
Imhallef

Rita Sciberras
Deputat Registratur

pagna 9 minn 9



